
Shridhara Stotram

ஶ்ரீத⁴ரஸ்தோத்ரம்

ஸ்வாத்மத்⁴யாநபராயணம் ஶ்ருதித⁴நம் வேதா³ந்தக³ம்யம் கு³ரும்
நி:ஶ்ரேயஸ்வரத³ம் ஸதா³ஶுப⁴கரம் ஸத்³யஸ்தபோபா⁴ஸ்வரம் ।

ஶாந்திஶ்ரீஸஹிதம் ஸுகா²லயலயம் ஸாநந்த³வக்த்ரப்ரப⁴ம்
ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 1॥

த⁴ர்மக்³லாநிஹரம் தி⁴யாவிகஸிதம் ஸச்சித்ஸுகா²லம்ப³நம்
ஆத்மாநந்த³பரம் ஸுதா⁴விலஸிதம் தி³வ்யப்ரபா⁴வேஷ்டிதம் ।

வித்³யாவேத³ரதம் ஸதா³ விஹஸிதம் சித்தப்ரஶாந்திப்ரத³ம்
ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 2॥

ப்³ரஹ்மஜ்ஞாநவிகாஶகம் ப்ரமுதி³தம் விஜ்ஞாநயோக³ஸ்தி²தம்
ஶாப்³தே³ ஜ்ஞாநபரே ப்ரவீணமகலம் ஸர்வார்த²ஸித்³தி⁴ப்ரத³ம் ।

ஶ்ரத்³தா⁴ஸாத⁴நத:ஸுலப்⁴யமமலம் ஸத்³த⁴ர்மஸம்ஸ்தா²பகம்
ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 3॥

த்³வந்த்³வாதீதபத³ஸமாஹிதமதிம் பு²ல்லாரவிந்தா³நநம்
ப்³ரஹ்மாவிஷ்ணுமஹேஶஶக்ரதி³விஜைர்யத்பாத³பங்கேருஹம் ।

ஸம்யக்³பூஜிதமக்³ரத:ஸஹஜதோ ய:ஸர்வதா³ நிஶ்சல:

ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 4॥
ஸத்யஜ்ஞாநமநந்தமத்³வயமித³ம் வாக்யார்த²தோ லக்ஷ்யிதம்

அத்⁴யாத்மஸ்ம்ரு’திஸாரகல்பிதமித³ம் ஶ்ரீவிக்³ரஹம் தத்த்வத: ।
சித்தம் யஸ்ய க்ரு’பார்த்³ரஸாந்த்³ரஸரலம் கைவல்யநிஷ்டா²ந்விதம்

ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 5॥
ப்ரஜ்ஞாநோத்கடமேத⁴ஸாவிலஸிதம் ஸம்ந்யாஸயோகா³த்³வர

பீடா³ர்தோத்³த⁴ரணம் வராப⁴யகரம் லீலாவதாரம் ப்ரபு⁴ம் ।
தீ³நத்ராணகரம் ஸ்ப்ரு’ஹாவிரஹிதம் ஜ்யோதி:ஸ்வரூபம் பரம்

ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 6॥

ஶ்ரீத⁴ரஸ்தோத்ரம்

ப⁴க்தாந்த:கரணாப்³தி⁴ஸௌம்யஶஶிநம் காருண்யரத்நாகரம்
ஸத்யஸ்வர்க³தலே ஸுகா²ம்ரு’தக⁴டம் சித்³ரத்நசிந்தாமணிம் ।

ய:ஸங்கல்பதரு:ஸதா³ஸுப²லிதோ ப்³ரஹ்மைக்யதாகாமது⁴க்
ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 7॥

ஸம்ஸாராம்பு³தி⁴தாரகம் ஸுரநுதம் தத்த்வார்த²ஸம்வேதி³தம்
தத்த்வஜ்ஞாநக³தம் ப்ரபோ³த⁴க³தி³தம் ஸந்மார்க³மோக்ஷப்ரத³ம் ।

ஶிஷ்யாபீ⁴ஷ்டகரம் ப்ரஸந்நவத³நம் ஸ்நேஹாங்கிதம் ஸுந்த³ரம்
ஸேவே ஸத்³கு³ருஶ்ரீத⁴ரம் யதிவரம் ப⁴க்தாந்தரஸ்த²ம் விபு⁴ம் ॥ 8॥

ய:ஶ்ரீஸத்³கு³ருஸம்ஸ்துதிம் யதி³படே²ந்நிஷ்காமதோ ப⁴க்திமாந்
ஸ: ஶாந்திம் ப்ரலபே⁴த்பராமவிசலாம் ஸத்யம் ச நோ ஸம்ஶய: ।

சித்தம் நிர்விஷயம் ஸ்தி²ரம் ஹ்யவிகலம் க்ரு’த்வா படே²த்³ய: ஶுசி:
ஸந்தோஷாம்ரு’தவாரிதௌ⁴ ஹ்யவிரதம்மக்³நோ ப⁴வேத்ஸ: புமாந் ॥ 9॥

(ஶ்ரீத⁴ரஸந்தே³ஶ: ஶ்ராவண 1887)

இதி ஶ்ரீ ப்ரு’த்²வீராஜ பா⁴லேராவ அத²வா ஸுவ்ரதவிரசிதம்
ஶ்ரீத⁴ரஸ்தோத்ரம் ஸம்பூர்ணம் ।

Proofread by Paresh Panditrao

Shridhara Stotram

pdf was typeset on January 15, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

